
Тамхатl нэман атэl емаh 
хатlа верса. Ванты, няврэм- 
lаl нох пайтты ураhна, ащи 
ищи ар юр понаl. Щишан 
ащет эlты ищи потарты, ям 
ясаhан ястаты мосаl. Там по-
тар шупан Афанасий Тимофее-
вич Лонгортов эlты lуhтаты. 
Lув ин СВО ляль харан мувев 
аратыйl. Ёlан па lув хоттэl 
хоятlаlан lаваllа.

Там таlан яhмет пуш «Ключевое слово» 
нэмпи касапса манты питаl. Нэпекат Ас 
потты тыlащ 13-мет хатl унты китты 
мосlат. Касапсая пиlтащты хоятат онта-
сан кашh мир рут ясhаl еllы шавияl 
па туl. 

Нийl номинаций хуват пиlтащты рахаl. 
Мосты нэпекат там ссылка clck.ru/3WLELY 
хуват китаты. Касапса «ФАДН России» 
па «Дом народов России» онтасан манаl. 
Щишан аl хурыяты, туhа-щира lэрапты 
ураhан щи сайтата lоhтыяты.

Ащет емаh хатl

Афанасий Лонгортов 2-мет 
хатl 1991-мет таlан вуlэh 
хоятат хоща сэма питас. Ай 
пора эlты ащеl-антеl пи- 
lан вуlы тащат воштыман, 
Кев пеlа касlыйс. Юхат 
Овкуртаh ашкуlа-интернатан 
ус па утаlтыйс. Ийимеl пиlан 
ищи щита уйтантас. Ашкуlа 
пора эlты иса яха ям нома-
сан уllаhан. Ин няl няврэм 

Тохlаh хоп пора ёхтас

Ихощъяhмет хатl вуш эlты округ lоватан 
тохlаh хопаh юш пуншса. Мет оlаh тохlаh хо-
пат Lорвош па Ямальской районhана пурlасат. 
Туняl эlты «Морошка» щиран яhхты рахты 
питас. 
Аратаl мира кеншак, манты юш ураhан со-

хаптаты. Щи веран куртат па вошат хуват хут 
пуш яhхты рахаl. Кашh куртан тохlаh хоп 
lатты харат иса lэщатман уllат. Пулhават па 
Lапатнаhк кутан, там еlпи таlат иты, хоят 
акамты щиран, ищи кашh хатl тохlаh хопат 
пурlыты питlат. 
Хой моlты инщасапса ки тайl, там теле-

фонат хуват 8 (34922) 2-52-51, 4-26-02 ясаh 
китты верытаl. Мата порайн тохlаh хоп яhхты 
вер уl, мосаl авиакомпания сайтан вантты.

Ешауl Ямал мув няврэмат, хойтат ун-
шак тахайн утаlтыlат, губернатор постам 
стипендия ёша паятты питlат. 201 няврэм 
кашh тыlащ яh щёрас щепа понаl.
Lув кутэlан 50 медалист, хой соци-

альной сфера направление щиран юшаl 

пирыйс. Щаlта няlъяh пеlа lапат мет 
яма утаlтыты няврэм, Овс мув шимlаh 
мир хоятат эlты ярсот пеlа няl айlат 
ёх, СВО хоща уlты хоятат хольмаh пеlа 
хут няврэм, Волновахской округ эlты 
няl хоят.

Аллина Тоярова ханшам потрат

энмаllаhан: кат эвие па 
кат похие.
– Интернет па телевизор 

эlты ма айкеlат вантты пит-
сам, хоты аl уlты хоятат 
паратlайт, хоты яма уlты 
ант маlайт. Lув ищи рущ 
мувата lуhтасман уllат, 
lувиlаl ищи шавиты мосlат. 
Щишан ма номас понтсам 
ляль хара мувев аратыты 
манты. Тампуш хуlам таlа 
йис, хоты ма сапёр щира 
гвардейской мотострелковой 
бригадайн рупитlам, – Афа-
насий Тимофеевич ястас. – 
Ма щита ай тохlаh хопата 
тохты нёlат ханаllам па 
еllы китlаllам. Мет оlhа 
Авдеевской коксохимической 
завод па Красноармейск вош 
аратысув. Щита ма lэщатам 
тохты нёlэм американской танк 
М1 Abrams щах нох ущитсаllы.
Яма, вещката рупитты ураhна 

соlтанэв няl меваl посатан 
юкантса: «За отвагу», «За хра-
брость» 2 степени, «За боевые от-
личия» па «Георгиевский крест» 
4 степени. 

Яh щёрас вуты питlат

«Ключевое слово» хоща пиlтащаты

Йис 
верат 
еllы 

Ёlан ийимеlан па няврэм- 
lаlан шеhк lаваllа. Ин lув 
щутщаты эсаlса. Ащет емаh 
хатl кеша ёхи ёхтас. Няврэмlаl 
па рут хоятlаl ураhна щит мет 
ям мойlапса!

Иван Сандрин ханшам потар

Тампуш Россия хон мувев lоватан Ащет емаh 
хатl ветмет пуш постаты питlа. Мет оlаhан 
2021-мет таlан ус. Щи ураhна Владимир Путин 
нэман партапса ханшlтас. Партапса щиран, кашh 
таl ай тахайт потты тыlащ хуlмет lапат ох 
хатаlан щи хатl постаlа.



2 Мир верат

Там lапатан Кев сыl районан уlты па 
каlаh тащат пиlан касlыты ёх мосты пор-
масатна митаlысайт. Щи еlпи кашh хоттэl 
эlты хоят нэман заявление ханшиlыйс, 
муй хорпи пормас lувиlаl мосаl.

Охсар куртан уlты Овс мув шимlаh 
рут мир хоятат верат туты отдел хоща 
lапат хоттэl хоятат ёхтыlысат. Ванты, 
каlаhат пиlан рупитты хоятат, аl щиты 
lэваса воша ант яhхlат. Туп иса вер 
сахат. Там хащам хатlатан lэтот lутты 

Округев хуват катсот пеlа няlъяh ар 
няврэмаh хоттэl жилищной сертификат 
шитсат. Кашh районан хоятат симась нэ-
пекатан масайт. 2016-мет таl эlты, хот 
омасты таха ураhан, симась нётапса охат 
вуты рахаl.  

Хой хот омасты таха шитты ураhан хот 
маты таха хося ханшlтантыман уl, симась 

Ямал lоватан Овс 
мув шимlаh мир рут 
хоятат верат туhмаlты 
па нётты щиран ру-
питты департамент 
яlап касапса эсlас. 
«Мастер фольклорно-
го жанра» касапсая 
ван хатlап тыlащ 
7-мет хатl унты ра- 
хаl пиlтащиты.

«Мастер фольклорного жанра» нэм там-
пуш 10-мет пуш пирыты питlа. Щимащ 
нэм кашh таl хоятата юкантlа, хой Овс 
мувев шимlаh мир хоятат арат, монщат, 
йис потрат шавийl па еllы туl. Щи тум-
пийн шоши уlапса верат район, округ, Хон 
мувев па международной lоватан вантапса 
харата па касапсаята алиlыты мосаl. 
Туп хуlам хоят щимащ нэм мощатты 

верытаl. Lув кутэlан йи ур, йи ханты 
па йи селькуп. Нох питты хоятат ёша 
удостоверение нэпекатан па меваl посатан 
мойlаlайт. 
Нэпекат касапсая маты щир эlты тата 

lуhатты мосаl: https://dkmns.yanao.ru. Актам 
нэпекат там адрес хуват китаты: 629008, 
Ямало-Ненецкий автономный округ, г. Са-
лехард, ул. Гаврюшина, д.17. Моlты оша 
ант пайтсаты ки, там телефонат хуват ин-
щасыяты: 8 (34922) 4-01-24, 4-00-72. 

Иван Сандрин ханшам потар

Ван хатlап тыlащ 14-17-метан Пулhават 
вошан хуlамсот моlтас няврэм Губерна-
торской хуl юх нэмпи хатlа актащlат. 
Щий 8-13 таlа ювам няврэмат пиlтащты 
верытlат. Кашh аhкия-ащия нэпекат lув 
няврэмеl утаlтыты ашкуlая маты мосаl. 
Щита вантlа, хоты няврэм кат таl сыс 
утаlтыйс, муй хорпи сама рахты веран 
нох питыlыйс. Щи тумпийн, мосаl нумты, 
кашh няврэм туп хуlам таlан йи пуш там 
емаh хатlа яhхты верытаl.

Хоты няврэмат пирыlайт: ашкуlайн 
нох питам няврэмат вош кутан касlат, 
хота ямшак няврэмат пирыlайт. Ас пот-
ты тыlащан щит эlты ошаhа йиl. Тохи 
питlат: хой шеhк яма утаlтыйl, олимпиа-
дайн па конкурсан нох питас, мушаh па 
СВО мохет няврэмат. Мойhа ёхатты отат 
ураhан турамсот уйтантопсайт, вантопсайт, 
касапсайт верlайт.

Аллина Тоярова ханшам потар

Мосты пормас митаlыса

ураhна ёхтыlысат. Ивоlап 
куртаh утхота lоhтысат па 
инщассат, муйн маты пора 
ёхтас.
Lапат хоттэl ёх хоятат 

арсыр пормасатан масайт. 
Сохlат, тут маты хошапат, 
юх эватты машинайт, хоlпат 
па lыl шавиты порхайт во-
шан хайсаllаl. Щи тумпийн, 
кеншак нюки лакат, нуйт, 
парщинат па портун lаращат 

патан тусlаl.
– Там вер нэман 

хуl веlпасlаты 
па каlаh шави-
ты хоятат кеша 
lэщатман уl. Щи-
мащ уlапса туты lаварт, 
щишан муh нётты пормасат 
митаlыlув, – Кев сыl район 
Овс мув шимlаh рут мир 
хоятат верат туты отдел 
хоща рупитты ху Дмитрий 
Лаптандер ястас. – Хоята 
муй пормас мосаl, щи 
кеша нэман заявлений 
ханшаl. Щаlта нэпек 

ханшам онтасан очередь lэщатlа. Очередь 
щиран хоятат пормасатан маlайт.
Митаlытыйн 25 пормас мощатты рахаl. 

Ямал мувев lоватан щимащ нётап 2017-мет 
таl эlты мийlыты питса. Шоши шимlаh 
мир хоятlув кашh таl инщасlайт, хоlна 
муй lувиlаl мосаl. Па щи онтасан мосты 
нётап пормасат яlпитlайт.

Иван Сандрин ханшам потар

Шоши уlапса 
шавиты хоятат 
пирыты касапса

Ар няврэмаh хоттэlат 
сертификатат шитсат 

нётапса ох вуты верытаl. Охат lэрапты 
ураhан, уlты тахаятан утхота яhхты мосаl. 
Маты нётапса охат онтасан ипотека лап 
пентты, уlты хот lуттыйн, хот омасты хар 
ураhан, хот lутты порайн оlаh охат (перво-
начальной взнос) па катра хот кеша мийм 
яlап хотэн ураhан сохаптаты охат тохи по-
сатты рахаl. Там нётты охат, материнской 
капитал па энамты ёх хоттэlат программа 
хуват маты охат яха акатты рахаl. 
Яh таl сыс округеван 2 526 ар няврэмаh 

хоттэlат симась нётапса ох вусат. Таl ет-
шаты унты хоlна 175 симась нэпек маlа. 
СВО харан уlам lапатъяh пеlа нийl 
хоят хоттэl хоятlаl хот омасты тахаятан 
артнайlы масайт. Ляль харан уlам хутъяh 
пеlа няl ёх, хот омасты тахаеl аренда 
охаl – 1,6 миллион соlкува, сохаптаты 
ант питlат.  

Альбина Тырлина ханшам потар

Яlап таl емаh хатlа lэщатыман

«Lух Авт» газета кашh lапат йи пуш этlыйl. 
Тухаl ишан, ёхаттаl унты таlаh lапат хащаl. Щи 
веран, сорашак айкеlат мощатты ураhан, нынан 
мосаl «Lух Авт» поныlыты айкеlат «ВКонтакте» 
па «Одноклассники» хоща мощатыты.
Щи ураhан там QR-код мохты lоhаты, па муh 

верыlыты айкеllува ханшlтыяты. Кимет веран, 
айкеl lуhатты тумпийн, щита рахаl ясаh ханшты, 
потран сама ки рахас – пос понты.
Муh па, нын вантам айкеllан эlты ищи нопсэв 

тыеl-тохеl поныlыlэв, вантlэв – мата айкеlат 
па муй эlты хоятат lуhатты lаhхаlат.
Тумтак ёшна, тумтак курна ханты мир уlапсаев 

ияха понасман еllы туlэв, ханты мир ясhев 
шавиlэв!

Сорашак айкеl мощатты ураhан
Там QR-код хуват 
lоhаты па вантаты, 
муйсыр нётопсайт 
СВО хоща уlты 

мохета маlайт. Щи 
тумпийн нэhlаlа, 

няврэмlаlа, 
аhкиlаlа па 
ащиlаlа ищи 

нётопса вуты рахаl.

ОБЪЯВЛЕНИЕ

Пулhаватан уlты ай няв-
рэмат хатl сыс шавиты хо-
тата, кашh емаh хатl кеша, 
мойh хоятат вохиlыlайт. 
Там щутщаты хатlатан 
Ащет емаh хатl постаты 
питlа. Щи хатl кеша ма 
«Росинка» нэмпи няврэ-
мат хатl сыс шавиты хота 
яhхсам.
 
Ванты, кашh ащи lув 

рупата, lув вер тайl. Хой 
сэвас тайман, хой няврэ-
мат утаlтыман, хой па 
хоятат яммаlман леккара 
рупитаl. Ма па ханты яс- 
hаh айкеlат ханшlам 
па хорат верlам. Ай 
няврэмат пиlан рупитты 
нэ Надежда Константи-
новна Кондыгина (Мака-
рова) щи ураhна манэм 
вохсаllы, ат lуlан ма 
lувиlаlа каматса монщ 
монщсам па хорат ханш- 
ты утаlтасlам.
Глафира ай эвием «Ху-

сыет» («Звёздочки») нэм-
пи группая яhхаl. Lув 
пиlэlан яhхты няврэ-
мата кат ольпаh хораh 

Айкеlат

Монщ хорат ханшсат

нэпекhан альсам па мойlасам. 
«Мойпар па ай войие» па «Юраh 
шовар» эlты монщhан ай по-
хиет па эвиет шеhк олямман 
хуlантсат. Щи юпийн, няврэмат 
ханшты юхат ёша вусат па мон-
щан хуlантам войт хора ханш-
сат. Мет самаhа мойпар нэпека 
оляптасат.
– Тамащ уйтантопса Ащет 

емаh хатl кеша муh веlщи ве- 
рыlысув. Щи еlпи, па емаh 
хатlата, ащет ищи вохиlысlув. 
Туп ар пелак хоятат воlаh 
няврэмlаl хоща ёхтыlыты ант 
кашащlат, – Надежда Кондыги-
на ястас. – Хуlантам няврэмlам 
инщассаllам па lув шеhк 
самаhа там уйтантопса эlты 
потарты питсат. Верам хорlаl 
иса яха акатсаllам па вантапса 
lэщатсам. Тамащ уйтанопсайт 
шеhк мосlат. Ма нумастэман, 
тамиты, па няврэмат ащиlаl 
ищи ёхтыlыты па ощхуля lув 
рупатаеl эlты потарты питlат!

Иван Сандрин ханшам потар

Ма мет ям ащем! 
Па яна щи, кашh хоят ащи тайl. Кашh 

няврэма lув ащеl мет ям. Там потар 
шупиенан Филипп Максаров ащеl эlты 
каматса ясаh потартас.

«Ма ащем нэмаl Владислав Про-
копьевич Максаров. Ма кешаем, lув 
шеhк юраh хоят. Lув рупатайl каlаh 
тащ шавиман манаl. Щита щёмlы хоят 
рупитты ант верытаl. Уlтаl хуват lув 
«Горковской совхоз» хоща хуlмет таща 
lуhтасаl. 
Унтан уlты ар юр па муй вер верты, 

иса хошты мосаl. Ащем ошаh, унтан па 
Кев lыпийн яhхты тахайlаl иса торlы 
уйтlаllы. Войlаl яма тайlаllы, хун 
мосаl, яммаllаlы. Lэтот эпlаhа каварты 
ищи хошаl.
Ма ищи lув хорпия энамты lаhхаlайм. 

Lув манэм ай пора эlты утаlтасlы, хоты 
тынщаh ёваlматы, каlаh катаlты па 
ухlа кирты мосаl. Щи тумпийн этаlтас, 
хоты хот омасlа. Мет ям, хун lув ма-
нэм войlув яммаlты утаlтас. Щишан, 
lув онтасаlан, ин ма каlаhата портун 
lонщты ищи хошlам. 
Пора хащас, ма уна энампсам. Ашкуlа 

етшаптасам, еllы утаlтыты ун воша 
мантсам. Ащеман утаlтыйм верат па ям 
ясhат сам lыпийн, патан тайlаllам. Щи 
верат, уlапса юш хуват, манэм нётlат!» 
– ащеl эlты Филипп щиты ястас.

Иван Сандрин lэщатсаllы

Хащам ятан Алексей Викторо-
вич Рохтымов пиlан уйтантысам. 
Lув Овкурт эlты уl. Хащам 
таlатан Ващъёханова касlас. 
Кат таl сая йис, хоты lув юх 
эlты хуванат па па хорпи пор-
масат нёхарты питас. Верты 
пормасlаl тыныllы па ёlан ёрая 
тайlаllы.

Щи тумпийн lув мохетан шеhк 
яма уйтса, хоты lув ишнет па 
оват туса вераl. Щишн мосты 
порайн иса lувеlа ов па ишни 
вер партыlыса.
– Там еlпийн наh ишнет 

па оват тыныты ураhан туп 
верыlысан?
– Ишнет, оват, пасанат, уlасат 

– хой муй вохаl, иса щит 
верыlысам. Ма профессияем 
щиран столяра уllам. Щаlта 
туняlатан номас понтсам, 
муя па кашh хатl тайты 
пормас манэм ант верты? Щи 
номпсэм вуйман хуванат верты 
щи питсам. Хоятата умащ тайты 
ураhан хорампlаllам, ханшийн 
щуратlаllам. Киш эlты ай аныет 
ищи нёхарlам.
– Пормасlан верты юх ураhан, 

унта муй порайн яhхиlыlан?
– Кашh пуш унта шуши- 

lытэман моlты ям юх муй 
киш кащаlаlам па, ёхи щи 
туlэм. Ванты, кащаlатэм порайн 
артаlаlэм, муй хорпи ям ан-сун 
lуlан там от эlты верты рахаl. 
Нэман ки яhхты – щит ун кер 

Кашh сус округ хоятlув 
грипп хонсяпсайн мушитlат. 
Няврэмат па ун хоятат мушаhа 
ант йиты ураhан прививкайн 
верlайт. Роспотребнадзор ясаh 
эlты, кашh порайн моlты яlап 
хонсяпса нёhхал этаl. Муй сирн 
кашитты порайн, нынан шави-
ты мосаl, ясаh версат. 

Муй арат хоят 
там йисан мушаhа 

йис

Хасям таlан там порайн ар 
хоят кашаh ус. Тампуш антом 
шеhк ар. Кашh таl вантlа, 
артаlаlа, хонсяпсайh хоят 
шимаl уlты ураhан, муй верты 
мосаl. Там lапатан Овс муве-
ван ОРВИ хонсяпсайн 4  874 
хоят мушаhа йис – 3 574 няв-
рэм, 1 300 ун хоят. Сит 18,6% 
шимаlшак хасям lапат пиlан 
артаlаман. 

Йис верат еllы туl
тыlащан. Щи порайн юхаl верат-
ты ураhан шеhк ям.
– Муй юх эlты хуванlан 

верlаllан?
– Нохар юх, хоп юх, киш, су-

мат юх эlты артан верыlыlам. 
Йи юх эlты арсыр пормас верты 

рахаl, антом туп йи ан. Верты 
шеhк lаварт антом. Мосаl туп 
туhа-щира патэl унты сыстап-
ты, хорапты. Щита аршак юр 
па кум понты мосаl. Хуванlам 
Вера Степановна Озелова имем 
хорапlаllы, ханшийн щуратlаllы 
па щарытlаllы. Щи веран lув 
шеhк хорамаhа вантасlат. Хоя-
татан иса умащlыман тайlайт. 
Вера Степановна такlы пормасlам 

щиты хорамаhа ант тыйсат 
lуlан.  – Верты пормасэн иса 
ет- шатаl юпийн муйн 
нёсытlэн, войн?
– Щи кеша уlты 

войн нёсытlэм, пуlаh 
войн. Щи порайн ант 
сораl па пелки ант 
халыйl.
– Хуванlан камн 

соlкувайн тыныl- 
lан?
– Щит мосаl 

вантты, муй хор-
пи. Ар пелак няl 

щёрасан тыныllам. Щаlта рахаl 
хуlам ятпи хуванэм lутты. 
Щий рахаl имохты хуl, нёхи 
па нянь понты. Lув нийl щёрас 
тынпи. Кашh ан lув тын тайl. 
Артаlаlэм, муй арат юр па щём 
щий понман ус.
– Пормасlан хун артан lу- 

тыlыlайт?
– Тынасты харат уllытыйн, 

ёlан верыlыты пормасlам иса 

патан вуйlыllам. Щи веран, 
ванты, аршак хоят уlтыйн, со-
рашак lутlа. Аратаl мира ям па 
манэма, ищи.
Тамащ хоятат онтасан муh 

ханты мир уlапсаев ант хурlаl 
па еllы манаl. Алексей Викторо-
вич еllы хатlатан ищи хорамаh 
пормасат ат вераl, па lув верты 
пормасlаl иса мув lоватан ат 
манlат. Кашh хотан умащlыман 
тэlаh пасанатан ат тайlайт.

Аллина Тоярова ханшам потар

Хонсяпса эlты хурыяты
Округев хуват ин кашh во-

шан, куртан прививочной кам-
панияйт рупитlат. Там пора 
сыс 313 863 хоят уколан пон-
ты вутсиlа: 213 260 ун хоята, 
100 603 няврэма. Там хатlатан 
115 сёрс хоят портунан понтса. 
Леккар хоятат ястаlат, портун 
ки понlан, мушен кеншак ман-
ты питаl. 

ОРВИ па грипп хонсяпсайhан 
хоятат lыl шув хуват кашаhа 
йиlат. Хун кашаh хоят хуl- 
lыйl, няхтыйl па хоят пиlан 
потрэмийl, йиhк сэм нёhхалlаl 

lыl шув пиlан lыllаlат. Хоlна 
арсыр пормас хуват хойlат. Си 
порайн, няврэмат, ун хоятат 
веншlаl, сэмlаl па нёllаl 
кетамтэl порайн кашаhа йиты 
верытlат. Леккарат партапса 
хуват, ёшат лонсях пиlан яма 
лёхитты мосаl, там йис уlты 
антисептикатан нэрты, ар хоят 
кутан шимаlшак уlты. 

Войт эlты па 
кашаhа йиты рахаl

Там йис порайн хоlна унтан 
уlты войт эlты кашаhа йиты 
рахаl. Хасям таlатан lув артан 
хоятат хося этlат. Хон мувеван 
Иркутской область хося чума 
муш lэрапса. Вой веlпасlаты 
хоятата си вер па вантман тай-
ты мосаl. Мосятам вой нёхеl 
яма lэсятты па кавартты. 

Альбина Тырлина 
ханшам потарХ

Алексей Викторович Рохтымов, 
Ващъёханов эlты уlты тус ху.

Хоты си муш 
lэрапты рахаl па 
кашаhа ант йиты

Там мосванан Пулhават вошан 
Роза Тимофеевна Накова тахар 
сэвты вер этаlтас. Хоты тахар 
сэвlа, муй хорпет lув уllыlат, 
хун порайн торн акатlа. Сит 
эlты тус нэhие ясаh верас па 
рупатайт аляс.  

Йис пора ханты уlапсайlув, 
щирlув ёрэмиты питсаllув. Ха-
щам ятан йис верат яlпиlаты 
хоятат куш кепа уllат. Шеhк 
ям, хун нумlат, си верат эl- 
ты потарlат па хоятlува этаl- 
тыlат. 
Катра пора эlты, ар пелак 

ханты нэhат сус порайн торн 
актыlысат па тахар сэвсат. 
Хоты си вер манас, Роза Тимо-
феевна потар тус: «Ма рупитты 
тахаеман ур хот тайlам. Хун 
мойh хоятат, кусяйт ёхтыlыlат, 
lувеl lонсиlыlэм. Этаlтыlам, 
хоты ханты хоятат усат па 
уllат, муй хорпи пормасат тай- 
сат па тайlат. 
Там рупатаеман ветхосьяhкем 

таl рупитlам. Кашh пуш моlты 
яlап пормас верты мосаl. Вуlы 
хотэман юх тахарат, норы карат 
па торн тахарат тайlам. Кашh 
сусн, пом (торн) хаlты по-
райн, хун восты порайl хасяl, 
lувиlаl акатlам па нюрм 
хатаlан сэвlаllам. Ванты, 
сорм, найh хатаlан ки тахарэн 
сэвlэн, lув парыйl па морыйl. 
Сишан нюрам хатlатан lувеl 
сэвты мосаl»

Хун торн акатlа

Щёхар тыlась хасям хатlатан 
па ай тахайт потты тыlась 
оlаhмет хатlатан торн акатlа. 
Хоты па муй арат lувеl акат-
ты мосаl, потар па манас: «Ма 
торн вош кимаlан акатlам. 
Яlап хотат омасты lэсятам та-
хаятан торн энамаl. Там пуш 
сита акатсаllам. Сусэв ям хув 
ус. Ин хоlна акатты рахаl. 
Торнаl яма сорас. Потам сэм 
питты юпийн, хойм лыпат хор-
пия хун йиl, торнаl акатты 
рахаl па тахарат сэвты. 
Норы кар сэвты ураhан ма 

хув торн lэрат акатlам. Ситат 
па там порайн акатты мосlат. 
Lув lоратан энамlат, хота щуh- 
кал пайт уllат. Хув няlам 
питар торн. 
Касlыты порайн, торн тыеl-

тохеl таllыlэн. Си онтасан lув 
морыйl. Сишан кашh сус яlап 
торн акатlан, яlап от верlан. 
Катра отаl па рахаl lэсятты. 
Хоят иси па яlап от вераl. 
Хоlна кев торнат уllат. Та-

щан яhхты хоятат сусан Кеван 

Тахар сэвты сир
уllат. Кеван энамты торнэн 
еша lэlшак па такшак. Аlаh 
ант хаlаl. Сита акатты тор-
нэн мет ям. Симась тахарат 
хув тайlайт. Кеван касlыты 
нэhат сусан хоlты тахайн яlап 
энамты торн ки кащаlаlат, 
артаlаман тайlэl. Хой оlhа 
шияlаl, сит си акатаl. 
Ай ёнтты ур хотэман сита 

актам торанlам эlты сэвам 
тахарэм тайlэм. Lув нюр па 
хорпи. Асан энамты торнэн 
метра моlтас питаl. Тамен па 
вутатаl lапатъяhкет сантиме-
трая туп йиl». 

Тахар сэвты ураhан, муй арат 
торн акатlан си арат сэвlан. 
Сит эlты тус нэhиев ситы ястас: 
«Норыя няllэм метра мосаl. 

Тахарэн норы щуh эlты кутап 
пеlа понlэн, итаl па хотхар 
сохаl эlты норы кутап пеlа. 
Пом тайlаl йи эlты понlаllан. 
Яха ярам торан курlаl па хот-
хар питар пеlа лаhкlаllан. Си 
онтасан торн тайlаl норы кутан 
уllат. Йи норы пелка нийl 
метра мосаl. Няl йи шупан, 
кимет шупан па няl. Кимет 
норы пелка па си арат мосаl. 
Ияха хутхосьяh сэвlа. 
Русь хотан уlман, оlты та-

хая матрац понlув. Ур хотан 
си кеша тахар уl. Ур хот 
lонсьтэнан, оlhа курэн омасlэн, 
си юпийн хотхар сохlат понlан. 
Си юпийн норы lэсятlа: иlта 
юх тахар лаhкlа. Нумаlта па 
торн тахар. Сит эlты хоlна 
норы кар понlа. Lув па торн 
эlты сэвман уl. Си юпийн туп 
тахты понlа. Осам хыр иlпия 
па торн пай lэсятlа. Сит па 
аl ситы ярам торан пайие. 

Камаlта ищки ант ат йис па 
осмен нохшак ат ус». 

Муй хорпи тахарат 
уllат 

Норам тахар арсыр уllыйl. 
Хоты па муй эlты lувиlаl 
сэвlайт ханты нэhиев па ястас: 
«Торн тахар норам эlты пон-
ман сэвlа. Юх тахар иl омас-
ман сэвlэн. Lув энамты сумат 
юх эlты верlа. Ванта, сумат 
так юх. Хоlна тонты эlты 
тайl. Сишан сора ант морlа. 
Тащ хотан яhхты хоятат нэ-
ман симась юхат акатlат. Хой 
шоппи понты верытаl, хой 
хуватаlан понlаllы. Вутатаl 
йи lаl lоват.
Норы кар па вутатаl метра 

кеман. Lув шашкеl иты сэвlа. 
Ёшан сэвты сэв сирlаl еша па 
сираншак манlат. Хув торан 

Норы тыйты 
ураhан, муй арат 

торн мосаl

lэрlаl йиhка понlайт, йиhки 
тэlан сэвlайт. Яха ёнтlайт па 
сяlта муй арат мосаl, си арат 
хайlа. Хасям отэl эватмаlа. 
Вутатаl йи метра, хуватаl няl 
метра. 
Торанlаl иса сусан акатlайт. 

Lуhан акатты отэн нох яl- 
пиlаl, антом восты, сорам ат 
ус. Торнэн сорам порайн ант 
хишиlыlа, нох ант яlпиlыlаl. 
Ма па юх лыпат питты порайн 
торанlам акатlам. Си порайн 
lув сорам. Хун ат йиhкан 
хойlа, симась торн сорам па 
нови». 

Муй сирн lув сэвlа

Роза Тимофеевна тахар сэвты 
вер эlты па каматса ясаh ве-
рас: «Хуl веlты па ай куртан 
уlты хоятат юх эlты тахар 
lэсятlат. Хув юх верlат, юх 
эlты нох понман торн тахар 
сэвlат. Си ураhан хоlна юх 
поталэт эватты мосlайт. 
Си сир манэма кеншак. Сэв-

тыйн, юх поталэтан lувеl ка- 
таllа, иl таllа. Яха таlты ант 
мосаl. Ёшан сэвтыйн, ивеван 
ярампты мосаl. Поталэт туп 
тыеl-тохеl поныlыllан. Торн 
пулlан яха ситы сэвlаllан. 
Каlаh хоятат ситы ярlат. Lув 
симась юхат верты ант питlат, 
кашh пуш патан таllыты. 
Куртан уlты хоятат туп си-
мась отан кашh пуш сэвты 
верытlат». 
 

Альбина Тырлина ханшам потар

Х
ор
: 
А
ль
би
н
а 
Т
ы
рл
и
н
а



6 Щущие

Ма хоятlам амаматщет

Амаматщем-о-о-о! 
Ханты хот lоhаl нумпийн 

хишэм-парэм нянь пелак lойl! 
Щит па муй? 

Амаматщем-о-о-о! 
Lоhlан ки, lоhа; этlан ки, эта; 

ёш олhем иса щи путлаl!  

Амаматщем-о-о-о! 
Ун Ас хоща – сот сэм, 

Ай Ас хоща – сот сэм! 
Щит па муй? 

Амаматщем-о-о-о! 
Хут lора полащ туl, lапат 

lора полащ туl! Щит па хой? 

Амаматщем-о-о-о! 
Оllан ки, оlа; киllан 

ки, киlа! Муй арат ма 
тата lурытыя верытlам? 

Щит па муй? 

Амаматщем-о-о-о! 
Паннэ икен кат ханты хуl нэ 

опеhаlаl тый ёхатсаhан! Щит па 
хойтатhан? 

Амаматщем-о-о-о! 
Нюрм мув кутапан 

хорамаh вурты охшамаh 
нэhие щикем яма па 
хорасаhа омасаl! Щит па 
муй? 

Амаматщем-о-о-о! 
Хаш юх па сумат юх ку-

татн питы ох лэhкие туп-туп 
ныlа! Щит па хой?  

Амаматщем-о-о-о! Паннэ 
икен хув аhнаh, ващ аhнаh 
ханам нэ! Щит па хой? 

Владимир Енов lэщатсаllы

(Тыlащ)

(Ов щары)

(Мурах)

(Кеlщи хуl)

(Сух па ай кары хуlhан)

(Хоlап)

(Пишьян па сарах хуlhан)

(Сос)

(Нох киlты щёс)

(Вунш хуl ими)

Там потрэм ма йисаhа-
нуптаhа ювам аhкем имия 

Татьяна Николаевна Енова 
шуhта юкантlэм. Катра lув Карвошн 
ус, юхат Асов курта уlты манас.
Аратэlн там нови туром иlпийн Та-

тьяна Николаевна аhкем шуhат 85-кем 
арат таl ус. Ай порайн уlмеман, там 
амаматщет lув манэм иса потартыйс. 
Аhкеман, манэм хайм ай потар шу-
пиет, тамхатl нын па lуhтаlан па 

оша пайтаlан!

Амаматщем-о-о-о! 
Паннэ икен няl туш-

пи, вет тушпи караh 
ох патаh веhhан муh 
хощаев ёхатсаhан! Щит 
па хойтатhан?

Кат эвеhан усhан. Ай эвеl хорасаh ус, 
уншак эвеl па хорасlы. Ипуш айшак отаl 
опеl пеlа потартаl:
— Ма тамхатl манты верэм ус.
— Хоlта манты вутщиlан?
— Хоlта рахаl, щи манlам, ёlан уlты 

кашем антом.
Щитаlан унт пеlа шушмас. Щи шушаl, 

щи шушаl, имоlтыйн щикем ям хиш вур 
хоща ёхтас. Хиш вур хуват щи шушас, 
щи шушас, метас, самаl вохты питса. 
Нумасаl: «Еша lавемаlам па еllы 

манlам. Тут юх акатты питас, тут аlты 
вутщийс. Lыйм аhкаl шоппи морэмасlы, 
мув иlпийн хоят потартаl щащаl: 
— Хойн щита ма кур турпаем шукатса? 

Ты юва. 
Эвие мув вус lыпия охlас, щита Lон 

верты ими омасаl. Эвийн инщасlа:
— Наh манэм хотэна оlты эсаllэн? 
Lон верты имеl ястыйl:
— Эсаllэм, туп оlhа кур турпаем веры, 

тут юх сэвра, йиhк аlта, хотхарэм нох 
лёхиты.
Хоты Lон верты имеlан партса, щиты 

версаllы.
Lон верты имеlан инщасlа:
— Наh, эвие хоlта манlан?
— Ма, аl, ма сахатэм шушиlыlам.
— Па еllы манlан?
— Па еllы манlам.
— Наh, эвие манэм шеhк ям вер версан. 

Щишан, ма наhен па нётlэм.
— Хаlэват шуштэн эlты кат юша 

ёхатlан. Йи юшен 
ям пелка керlаl, 
кимет юшен пар-
та пелка керlаl. 
Наh парта пелак юш 
хуват мана. Lопас 
хоща ёхатlан, lопас 
lыпийн lаращат 
омасlат.
Сорнеh lаращ аl 

вуйи, мет атом lа- 
ращ вуйи. Ёхlы пеlа 
шушман войт, щищ-
кет наh пеlаен увты 
питlат, ёхlы пеlа аl 
ванта, lув пиlэlан 
аl потарта. 

Кат эви па Lон верты ими
Хоты Lон верты име- 

lан партса, иса щиты 
версаllы. Яhхас, Lон 
верты имеl хоща ёхlы 
ёхтас. Lон верты имеl 
ястыйl:
— Щи lаращен пиlан 

ёхи мана, хун иl оllан 
lаращен осам иlпия 
поны. Нэмоlты хоята 
аl яста, муй lаращенан 
уl.
Опеl хоща ёхтас, нэ- 

моlты ант ястас, lа- 

ращаl осма понт- 
саllы па иl оlас. 
Аlаhсахат хуllаllы, 
ахойн нох киlтаlа:
— Нох киlа, ма 

самем вохlа.
Нумасаl: «Хой па 

ма пиlэман потар- 
таl?»
Lэтот кавартас, 

lапатсаllы. Опеl 
ким этас, вантаl: 
апщеl кур турпа 

Х

эlты пусаh полыйl, 
апщеl хоща ёхи lо- 
hас, инщасаl:
— Наh па, хоlща 

вуйм щимащ хоя-
тэн?
— Мана Lон вер-

ты ими хоща, lув 
па наhен альlаllы 
хоlща вуты тамащ 
хоят.
— Манэм мийи 

там пох.
— Ант маlэм.
Яха щаксаhан па 

кутарматы питсаhан. 
Похан щи кутан нох 
lоймтас па айшак 

нэhаl аратыты питсаllы. Уншак отаl 
пеlа потартаl: 
— Мана еl. Ма наh пиlэнан ищи па 

уlты ант питlам. Наhен мосты от наh 
канша.
Опеl апщеl яhхам юш хуват манас, 

ищи лота ёхтас, хота Lон верты имеl 
ус. Апщеl иты ищи Lон верты имеlа 
нётас. Кимет хатl па еllы манас. Lопаса 
ёхтас. Lон верты имеl ясhа ант хуlантас, 
сорнеh lаращ вус. Ёхlы пеlа шушман 
войт па щищкет пиlан потартас. Lон 
верты имеl пеlа ястаl:
— Ванта муй хорпи хорамаh lаращ 

ма вусам.
— Муй хорпи lаращ вусан, щит наh 

верэн.
Щитаlан, щи lаращаl пиlан ёхи ма-

нас. Ёхи ёхтас, lаращаl осма понтсаllы 
па иl оlас. Аlаhсахат нох киlтаты щи 
питса:
— Нох киlа, ма самем вохlа.
Аhкармамаlан пиращ ики lойl. Lув 

пиращ икеl пеlа ястыйl:
— Ма наh пиlэнан уlты ант lаh- 

хаlайм.
— Ант ки lапатlэн, ма наhен ёхи 

lэlэм.
Я-а, хоты верты, щи пиращ икеl пиlан 

уlты питас. Инты унты щи пиращ икеl 
пиlан уl.

Любовь Возелова lэщатсаllы

Марья Андреевна

Хорат потарlат

Тата муh Аксарка восна утаl- 
таты нявремат рупатайт понlув. 
Нын вантаты, умащlыяты па 
кум шиттанан ищимащ хорамат 
вераты.

Сус – сэhк хорам па тосаh 
пора. Щи пора камн арат ро-
пата таяl. Аlhась lув ясlаlна 
каман хорпи альпат вуl па ор 
пеlа сосмаl. Нави-вурты аляпна 
сумат юх лыптат нясытlаllы, 
вурты аляпна хап юх па пащар 
юх лыптат альпатlаllы. Так ват-
на хоlна ямас нятlа. Щи хорам 
лыптат ор хуват еhиман, мув 
эlты питlат. Вантта омащ! 
Муh Охсар похаlна онтыты 

нявремат сусн ищи ар ропата 
тайlат. Щи ропатайlаl манщ 
хорпет. Нявремиет ясlаlна клей, 
карандаш, нахрат, юх нуват па 
лыптат вусат. Ямас тумаяh но-
масман, каман хорпи ропатаят 
версат. Йинтпаh нахар эваlт 
йинтпаh вай сус хар мувна щут-
щаты ювмеl. Хорам сус лыптат 
яха акатман, апалюлю этас. Лып-
тат, варсыет па вай пам эваlт 
хатыи верса. Щита lампа ор 
ваят так ищки эваlт ханемаlат 
па иl хуйlат.
Вантаты щи ропатаят хоща! 

Касаh няврем ропата хоща няв-
рем амтап. Щи ропатайlаl хоща 
ай, каврам сам хачаl. Касаh яс 
паты хоща – хатl ёс, каврам 
самии сэhкащl. Нявремии ёс 
патыина вусlы па ант lытlаllы 
эста. Сус нявремат хоща каман 
хорпи альпат мас. Вантаты, топ 
ямас вантаты!
 

Ольга Пандо хансам потар

Неврmмmт Муравленко воz интернатmн, 
хащmм хатml онэlтысmт, мувlы верта мосэl 
xeн тут lэl па ара мmнmс. Онэlтэта нэhmт 
неврmмmта арсыр правилаит эlты ястэсmт.

Неврmмmт тутmн lэты лэк xувmт мmнсmт. 
Xуты мулэм иlпийн мэнта мосэl. Тэт мосml 
ваhкмmн мэнта. Ин неврmмmт воllmт, хане-
мата нур иlпия па шкаф иlпия энта рахml. 
Мосml овпи хуща мmнтыя. Мосml ишни па 
овпи лап тохарта. 

Онэlтэта неhmт хуlантата. Онэlтэта нm сый 
хоlэнтата мосэl па уша вертыя. Хeн чи за-
данияйт неврmмmт версmт, lын ан метсmт. Ай 
ёх хmлэнтысmт, lэйсmт па версmт моста вbр. 
Ин неврmмmт йема тут lэтыйн мосты верат 
воllэт.
Вэн хоятэт неврmмlmн вантмmн тояты па 

щеранкаин аl юнтlmт lыв. Хурыман уlты 
мосаl.

Галина Кечимова ханшmм потар

Сус няврем ясат хоща

Тэм верат вelта мосml

